
IMPORTANTE – 28/4/26 – PUBLICADA NO DOGA A CONVOCATORIA 

DAS NOVAS BOLSAS DE INTERINOS DE XESTIÓN, TRAMITACIÓN E 

AUXILIO DE GALICIA – PRAZO DE SOLICITUDES DE 15 DIAS 

HÁBILES - ATA O 20 DE MAIO INCLUSIVE!!! 

A convocatoria regúlase polo establecido na Orde 6 de marzo de 2026  sobre a selección e 
nomeamento de persoal interino. 

Formarase unha única bolsa de ámbito provincial para cada un dos corpos, cuxos integrantes 
estarán distribuídos, de conformidade coas zonas de preferencia sinaladas na correspondente 
solicitude. Cada bolsa estará integrada polas persoas seleccionadas, ordenadas nunha listaxe en 
función da puntuación que obtivesen na valoración dos méritos. 

As zonas de preferencia son as seguintes: 

• Provincia da Coruña: – Zona 1: A Coruña, Betanzos, Carballo, Ferrol e Ortigueira. – Zona 2: Santiago 

de Compostela, Ordes, Arzúa, Negreira, Corcubión, Muros, Noia, Ribeira e Padrón. 

 • Provincia de Lugo: – Zona 1: Lugo, Viveiro, Vilalba, Mondoñedo e A Fonsagrada. – Zona 2: Lugo, 

Chantada, Sarria, Becerreá e Monforte de Lemos. 

 • Provincia de Ourense: – Zona 1: Ourense, O Carballiño, Ribadavia, Celanova e Bande. – Zona 2: 

Ourense, Xinzo de Limia, Verín, A Pobra de Trives e O Barco de Valdeorras. 

• Provincia de Pontevedra: – Zona 1: Pontevedra, Caldas de Reis, Vilagarcía de Arousa, Cambados, 

Marín, A Estrada e Lalín. – Zona 2: Vigo, Cangas, Redondela, Ponteareas, Tui e O Porriño.  

Só se poderá estar incluído nunha bolsa provincial e nunha zona de preferencia. 
 

Cando se produza o cesamento das persoas nomeadas regresarán á posición que lles 

corresponda na bolsa, excepto as persoas que prestasen servizos durante UN ANO, que 

pasarán a ocupar a última posición na bolsa durante CATRO MESES ao remate do 

nomeamento. Transcorridos os catro meses volverán automaticamente á posición que lles 

corresponda na bolsa de acordo coa súa puntuación. 

As solicitudes presentaranse obrigatoriamente por medios electrónicos a través do 

formulario normalizado dispoñible na Oficina Virtual do Persoal da Administración de 

Xustiza (OPAX), no sitio web http://opax.xunta.es Para o suposto de non contar con usuario/a, 

farase uso da opción habilitada na OPAX para o rexistro de novos/as usuarios/as. 

As persoas solicitantes deberán pagar a taxa vixente correspondente (18.40 euros), coas 

excepcións do punto 6 da convocatoria, podendo pagarse a mesma dende a propia OPAX. 

IMPORTANTE ASINAR E PRESENTAR A SOLICITUDE (NON DEIXALA EN BORRADOR). 

A documentación complementaria que corresponda (art. 5 da convocatoria) deberá presentarse 
electronicamente e sempre en formato pdf. 

Non será necesario presentar documentación acreditativa para aquelas persoas solicitantes que 
estean conformes cos datos precargados na OPAX. 

Só se valorarán aqueles méritos que se posúan na data de publicación da convocatoria (28/4). 

http://spjusogalicia.com/
http://opax.xunta.es/

Rematado o prazo de solicitudes publicaranse: 

- LISTAXES PROVISIONAIS (10 días para alegacións). 

- LISTAXES RESULTANTES – por corpos e provincias e ordeados por puntuación (10 
días para elexir un ÚNICO CORPO E PROVINCIA – de non facelo quédase excluído). 

- LISTAXES DEFINITIVAS POR CORPO E PROVINCIA. 

RESUMO E PRINCIPAIS NOVIDADES DA ORDE DE INTERINOS 2026  

As bolsas serán bolsas únicas de ámbito provincial (desaparecen as bolsas de traballo, 
reserva e baremados) ordenadas en función da puntuación. Os/as candidatos/as figurarán na zona de 

preferencia indicada na súa solicitude. Haberá unha bolsa provincial por cada corpo, e manterán a súa 

vixencia ata a constitución dunhas novas bolsas. A DXX eliminou o “cupo de discapacidade”. 

REQUISITOS: Ademais dos requisitos xerais que deben cumplir os aspirantes (españois de +16 anos, 

con ESO ou EXB para Auxilio, bacharalato para Tramitación e Grao ou Diplomatura para Xestión), e do 
pago da tasa, para a inclusión nas bolsas dos corpos de xestión procesual e administrativa e de 
tramitación procesual e administrativa deberase acreditar experiencia na utilización do procesador 
de tratamento informatizado de textos. Considérase acreditada esta experiencia para aquelas 
persoas que desempeñasen durante polo menos seis meses postos de xestión ou tramitación na 
Administración de xustiza, así como postos en prazas reservadas para persoal funcionario dos 
subgrupos A2 e C1 de calquera Administración. Así mesmo, considerarase acreditada esta 
experiencia para aquelas persoas que superaron probas sobre o procesador de tratamento 
informatizado de textos en procesos selectivos para o ingreso nas administracións públicas, así 
como para aquelas que presenten unha certificación ou un diploma acreditativo expedido por un 
centro de formación recoñecido oficialmente, ou por un organismo ou institución oficial ou 
organización sindical (certificación non limitada a 5 anos de antiguidade). 

MÉRITOS BAREMABLES (MÁXIMO 97 PUNTOS):  (data da convocatoria): 
 

1º. Probas de acceso: Puntuación máxima - 29 puntos (3 últimas oposicións). 

OEPs BAREMABLES: 

- Corpos xerais: Orde PJC 1437/2024, Orde PJC 64/2024 e Orde JUS/1254/2022, 

- Corpo de letrados: Orde PJC/215/2024, Orde JUS/1523/2021 e Orde JUS/402/2019 

- Xuices e maxistrados:  OEP 2024, OEP 2023 Y OEP 2022 

    a) Superación de exercicios das últimas oposicións finalizadas polo sistema xeral de acceso libre 
realizadas para o corpo a que se opta, cunha puntuación máxima de 24 puntos:  

– Para o corpo de xestión: 5 puntos por cada exercicio superado da última oposición. Puntuación 
máxima: 15 puntos. 

– Para o corpo de tramitación procesual e administrativa: 5 puntos por cada exercicio superado da 
última oposición. Puntuación máxima: 15 puntos. 

– Para o corpo de auxilio xudicial: 8 puntos por cada exercicio superado da última oposición. 
Puntuación máxima: 16 puntos.  

– Para todos os corpos: 3 puntos por cada exercicio superado na penúltima oposición. Puntuación 
máxima: 9 puntos.  

b) Superación de exercicios doutras oposicións da Administración de xustiza, concepto polo cal se 
poderá obter unha puntuación máxima de 5 puntos:  

– Por calquera exercicio superado nas tres últimas oposicións finalizadas dos distintos corpos da 
Administración de xustiza, excepto se xa se valorou conforme á letra a): 1 punto.  

2º. Tempo de servizos prestados nos corpos de CXPA, CTPA E CAX:  Máximo 40 puntos. 

– 0,25 puntos por cada mes completo de servizo como persoal interino da Administración de xustiza 
naquel corpo funcionarial onde solicite ser incluído.  

– 0,15 puntos por cada mes completo de servizos como persoal interino da Administración de xustiza 
nun corpo funcionarial superior a aquel onde solicite ser incluído.  

– 0,10 puntos por cada mes completo de servizos como persoal interino da Administración de xustiza 
nun corpo funcionarial inferior a aquel onde solicite ser incluído.  

3º. Coñecemento da lingua galega: Puntuación máxima desta epígrafe 3ª: 18 puntos. 

– Certificado Celga 4 ou equivalente: 6 puntos.  – Curso de linguaxe xurídica de nivel medio: 12 

puntos.   – Curso de linguaxe xurídica de nivel superior: 18 puntos. 

4º. Formación complementaria: Puntuación máxima: 4 puntos. 

Cursos de formación, con contido principal de carácter xurídico e cursos de formación en 

informática relacionados coa Administración de xustiza, incluída a formación en materia de 

igualdade: 0,010 puntos por hora lectiva, ata un máximo de 4 puntos.  

Para ser valorados os cursos deben reunir os seguintes criterios de valoración: 
a) Non se valorarán os cursos cunha antigüidade superior aos 5 anos. b) Os cursos de igual ou 
similar contido só se computarán unha vez e non se valorarán outros cursos da mesma área de 

coñecemento coa mesma ou similar denominación ou o mesmo ou similar contido, aínda que se trate de 
convocatorias diferentes. c) Non se valorarán os cursos respecto dos cales non conste o número de 
horas, os de duración igual ou inferior a 10 horas lectivas, nin os derivados de procesos selectivos, 
diplomas de participación en xornadas, simposios, seminarios e similares. d) Só se computarán os 

cursos recibidos e acreditados, homologados ou impartidos polo Ministerio de Xustiza ou consellerías 
competentes en materia de xustiza, polo ministerio e consellerías competentes en materia de educación, 
polo Sistema universitario español, polo Instituto Nacional da Administración Pública ou polos órganos 
competentes en formación das comunidades autónomas, por outros axentes promotores dentro do marco 
do Acordo de formación para o emprego ou polos servizos públicos de emprego. 

5º. Titulación académica: Puntuación máxima: 6 puntos 

a) Pola licenciatura en Dereito ou polo grao en Dereito cun máster con contido de carácter xurídico 
en Dereito: 6 puntos. b) Polo grao en Dereito: 5 puntos. c) Pola licenciatura en Ciencias do Traballo, 
Ciencias Políticas e da Administración, Criminoloxía, ou polo grao en Ciencias do Traballo, 
Ciencias Xurídicas e das Administracións Públicas, Ciencias Políticas e da Administración, 
Relacións Laborais e Recursos Humanos ou en Criminoloxía cun máster relacionado cos contidos 
do correspondente grao: 4 puntos. d) Polo grao en Ciencias do Traballo, Ciencias Xurídicas e das 
Administracións Públicas, Ciencias Políticas e da Administración, Relacións Laborais e Recursos 
Humanos ou en Criminoloxía: 3 puntos. e) Pola superación dos tres primeiros cursos da licenciatura 
en Dereito ou pola obtención de 180 créditos de grao en Dereito: 2 puntos. f) Por outras 
licenciaturas ou graos cun máster relacionado cos contidos do correspondente grao: 1 punto. g) 
Por outras diplomaturas, graos, título universitario oficial de Mestre, Arquitectura Técnica ou 
Enxeñaría Técnica: 0,5 puntos.  

Apertura das bolsas e actualización dos méritos (“BOLSAS ABERTAS”) 
Abrirase periodicamente o prazo para a presentación de solicitudes de incorporación de 
novas persoas ás bolsas e para a actualización dos méritos dos integrantes das bolsas, 
que no mesmo prazo poderán solicitar tamén o cambio de bolsa ou corpo.  

NOVIDADE IMPORTANTE: En todo caso, producirase o cesamento na data en que se 

cumpra o prazo máximo de 3 anos desde o nomeamento.  

SPJ-USO: OS TEUS DEREITOS, O NOSO TRABALLO!! FEITOS, non palabras!!!  f ei 

http://spjusogalicia.com/

